
Тема: Р. Солтангәрәев. “Эшләп ашаһаң”.                                                                              Маҡсат:  яҙыусының ижадын төплөрәк өйрәнеү, уның башҡорт әҙәбиәте үҫешендә тотҡан урынын уҡыусыларға еткереү, хикәйәнең йөкмәткеһен үҙләштереп, тасуири уҡырға,  үҙ аллы фекер йөртөргә өйрәтеү;                                                                                        уҡыусыларҙың фекерләү кимәлен байытыу;                                                                               икмәккә хөрмәт, һаҡсыл ҡараш, хеҙмәткә ҡарата һөйөү, эшһөйөүсәнлек тәрбиәләү.                                                                         Йыһазландырыу: дәреслек, шағирҙың   портреты,  мультимедия проекторы.
Дәрес барышы.

l.Ойоштороу мәле. Уҡыу эшмәкәрлегенә мотивация булдырыу.                                                                                                                            
- Һаумыһығыҙ! Хәйерле иртә!                                                                                                              
Һаумыһығыҙ, һаумы әле,  (слайд)                                                                                                                          Ниндәй  йылы һүҙ икән.                                                                                                                                              Күңелдәрҙе иретерлек,                                                                                                                                            Һәр кемгә лә үҙ икән.

-Дәрескә ниндәй кәйеф менән килдегеҙ?  Әйҙәгеҙ, бер-беребеҙгә ҡарап йылмаяйыҡ, уңыштар теләп, дәресебеҙҙе башлайыҡ.                                                                                               
II.Өйгә эште тикшереү. Үтелгәнде иҫкә төшөрөү (Белемде актуалләштереү).                                                                                                                                                                                                                                                                                   
1. тест һорауҙарына яуап биреү:      (слайд)                                                                                                                           
1. М.Кәрим ҡайһы районда тыуған?                                                                                                  а) Ҡыйғы                        б) Шишмә                                                                                                    2. М.Кәрим кем ул?                                                                                                            а)шағир, яҙыусы             б) актер                                                                                                                3.Ҡыш бабайҙың кәүҙәһенә бик аҡыллы башты кем ултыртҡан?                                    а)Уңған ҡыҙ менән Яҡшы малай;                                                                                                б)Илаҡ ҡыҙ менән Яҡшы малай;                                                                                                   в)Уңған ҡыҙ менән Яман малай.                                                                                                        4. Ҡыш бабай ҡайҙа китергә булды?                                                                                             а)Ҡыш иленә;          б)урманға;              в)балалар янына ёлкаға.                                                              

1.б, 2. а, 3. а, 4. а. (слайд)
Ill.Уңыш ситуацияһын тыуҙырыу                                                                                        1.Дрестең маҡсатын һәм бурыстарын билдәләү                                                                      -Бөгөнгө дәрестә нимә эшләрбеҙ? Ошо һүрәттәргә ҡарап, һорауға яуаптар табығыҙ.  (Дәрестә яҙырбыҙ, уҡырбыҙ)     (слайд)                                                                            1.Артикуляцион күнегеү                                                                                                                        - Балалар, хәҙер башҡорт теле өндәрен дөрөҫ әйтеү өсөн,  шиғыр уҡып, телде шымартып алайыҡ. Уҡығанда уйлайбыҙ, шиғыр нимәгә бағышланған икән.

Ҡыҫҡа ғына был ғүмерҙең ҡәҙерен бел һин,    (слайд)                                                                                              Был һүҙҙәрҙе ҡолағыңа элеп ҡуй һин:                                                                                                                                        Кескәй йәштән ең һыҙғанып эшкә күн һин,                                                                                  Тормошоңдо хеҙмәт йәме менән күм һин.
-Шиғырҙа нимә хаҡында һүҙ бара? Дәрестә нимә тураһында һөйләшербеҙ? (Хеҙмәт)                              IV .Уҡыу мәсьәләһен ҡуйыу (проблема ҡуйыу)                                                                                         - Дәрестең лексик темаһы ошо ребуста йәшеренгән.  (слайд)
  Эшләп(ә)  ашай  һа н=ң                
- Ниндәй һүҙҙәр килеп сыҡты?                                                                                                V.Уҡыу мәсьәләһен сисеү. (яңы теманы өйрәнеү)                                                             - Эйе, беҙ һөйләшәсәк “Эшләп ашаһаң ” хикәйәһендә ла һүҙ хеҙмәт хаҡында барасаҡ.                     1. Яҙыусы хаҡында белешмә биреү:  (слайд)                                                                                  Рәшит Ғимран улы Солтангәрәев (1935 – 2000 ). Көйөргәҙе районында донъяға килә. Хикәйәсе, С.Юлаев исемендәге премия лауреаты. Уның балалар өсөн дә яҙылған хикәйәләре бар.                                                                                                                                       
Физ-ка
Алға һуҙам ҡулдарҙы,                                                                                                                  Имеш ҡамыр йәйәмен.
Бысаҡ алам ҡулыма,                                                                                                                          Хәҙер туҡмас киҫәмен                                                                                                                  Шунан һуған турайым да                                                                                                             Рәхәтләнеп илайым.
2. Хикәйә  өҫтөндә эш:                                                                                                              а) һүҙлек эше:  (слайд)                                                                                                              Һыныҡ – ломоть хлеба                                                                                                                 сәменә тейеү – раззодорить                                                                                                                                       тәләфләү – растранжирить                                                                                                                                                  ыҫпай – модно                                                                                                                 ҡором – сажа                                                                                                                     әүәләү – валять                                                                                                                                          юрамал – нарочно                                                                                                                  б)ошо һүҙҙәр менән һөйләмдәр төҙөү                                                                                        в)уҡытыусының өлгөлө уҡыуы (177 – 181-се бит)                                                                                                               г)Сылбырлы уҡыу.   (182-183-сө бит)                                                                                                                VI.Белемде нығытыу(яңы белемде практикала ҡулланыу)                                                
1. Һорауға яуап биреү                                                                                                                        - Хикәйәнең төп геройы кем?  (Айрат)                                                                                             - Айрат һеҙҙең өсөн ниндәй малай ул?                                                                                              2.Карточка менән эш:    (слайд)                                                                                    

Тырыш                                                                          үҙ һүҙле

Егәрле                                                                            үсекмә (обидчивый)

Ыҫпай                            Айрат                                     хәйләкәр
Аҡыллы                                                                         мыжыҡ
Эшһөйәр                                                                        яуыз
- Һеҙ ҡала ерендә йәшәйһегеҙ. Ҡаланан ситтә, бәлки, кемдәрҙеңдер баҡсаһы барҙыр. Уҡыусылар, һеҙ үҙегеҙ ниндәй эштәр башҡараһығыҙ?                                                                             - Айратҡа оҡшарға теләр инегеҙме?   Уның ҡайһы сифаттары һеҙгә оҡшай?                                                                                                                                    

 3.Парҙар менән эш:
Мәҡәлдәрҙең яртыһын тап: (мәҡәлдәрҙе уҡып сығыу, ике мәҡәлде таҡтаға яҙыу)                                                                                                          Хеҙмәте барҙың – хөрмәте бар.                                                                                                                    Кем эшләмәй, шул ашамай.                                                                                                           Эшләү ҡаты – ашау татлы.                                                                                                               Эш бөткәс, уйнарға ярай.     !                                                                                                             Икмәк – ҙур байлыҡ.     !                                                          
- Һуңғы мәҡәлдең мәғәнәһен аңлатығыҙ.                                                                                            
- Икмәк, әпәй, әпәкәй тиҙәр әсәйҙәр икмәк телгән саҡта.                                                    Хәҙер беҙ һеҙҙең менән икмәкте күпме теләйбеҙ, шул тиклем ашайбыҙ.                           – Һәр ваҡыт шулай ауыҙ тултырып икмәк ашап ултырҙылармы икән?  Һуғыш ваҡытында нисек булған һуң. Мәҫәлән, Ленинград блокадаһы хаҡында иҫкә төшөрһөк, ҡот осҡос хәл бит. Кеше башына күпме генә икмәк бирелгән. (слайд)
Уҡыусылар, икмәк тураһында яҙыусылар, шағирҙар ғына яҙмаған. Сәнғәттә лә икмәк темаһы бик йыш осрай. Рәссамдар әпәкәй хаҡында картиналар яҙғандар. Мәҫәлән, Әҙибә Ситдиҡованың, Илья Машковтың икмәк хаҡында яҙған картиналары.                                                               – Икмәкте кемдәр үҫтерә? Игенселәр, әлбиттә. Улар хаҡында “Ялан батыры” тигән йырҙы тыңлап китәйек.                                                                                                                       -Таңдарыбыҙ тыныс атһын, һәр кешенең тамағы икмәккә туйһын, киләсәгебеҙ яҡты булһын өсөн ер йөҙөндә тыныслыҡ булһын тигән теләктә ҡалайыҡ.
- Баҡсала Айрат ҡатҡан икмәкте бик тәмләп ашап ҡуя. Ни өсөн тип уйлайһығыҙ?                 Икмәк ҡасан тәмле була? Һеҙҙең менән шулай булғаны бармы?
VII.Йомғаҡлау. Рефлексив анализ.

-Уҡыусылар, бөгөн дәрестә ошо хикәйәне уҡып, үҙебеҙгә ниндәй фәһем алдыҡ, автор нимә әйтергә теләгән? (автор ошо хикәйә менән икмктең ҡәҙерен белергә, уны һаҡларға, игенсе хеҙмәтенә хөрмәт уятырға тырышҡан, хеҙмәткә һөйөү тәрбиәләй)                                                                                                                                      Шундай әҫәрҙәр уҡығандан һуң ,икмәккә иғтибарлыраҡ булырһығыҙ, уны ҡәҙер, хөрмәт итерһегеҙ , тип уйлайым. Һәр ваҡыт ата-әсәйегеҙгә ярҙамлашығыҙ, ярҙамсыл булығыҙ.   Киләсәктә илебеҙгә файҙалы кешеләр булып үҫерһегеҙ тип ышанғы килә.                                                                                                                                                 – Дәрестә нимәләр эшләнек?                                                                                                         - Нимәләргә өйрәндегеҙ?                                                                                                        - Улар киләсәктә тормошта кәрәк булырмы?                                                                    Алдығыҙҙа ятҡан йылмайликтарға билдәләгеҙ дәрес оҡшанымы, юҡмы.                         Баһалау                                                                                                                                    Өйгә эш :  әҫәрҙең ҡалған өлөшөн уҡырға, 6-сы эш 187 –се бит.                                                                                                            
